Cofnodion Cyfarfod Cyngor Tref Porthmadog a gynhaliwyd

ar Nos Fawrth, 8fed o Orffennaf 2014, yn Ystafell Glaslyn, Y Ganolfan, Porthmadog.

Presennol: Cynghorwyr Angharad ab Iorwerth (Cadeirydd),Gavin Buckley, Gwyn Davies, Melfyn Edwards, Selwyn Griffiths, Carol Hayes, Jason Humphreys, Dafydd I Jones, Gwilym Jones, Dafydd Prichard, Ken Williams.
Hefyd yn bresennol : Huw Williams, YGC, Cyngor Gwynedd.
Ymddiheuriadau: Cynghorwyr  Bethan O.Rees Jones, R Elwyn Thomas, Richard Williams.
Adroddiad y Cadeirydd:

Croesawyd pawb i’r cyfarfod. Cyflwynwyd Huw Williams o YGC- Pennaeth wedi dod i drafod y Cynllun Rheoli Traethlin, a materion newid hinsawdd. Diolchodd Mr Williams am y cyfle i ddod i gyfarfod o’r Cyngor Tref . Eglurodd ei fod yn mynd o gwmpas cynghorau tref a cymunedol Gwynedd I drafod cynllun Traethlin 2 . Nododd fod y stormydd a’r tywydd garw ychydig fisoedd yn ôl wedi gwneud pobl feddwl fwy am newidiadau yn yr hinsawdd. Nododd fod un storm ym mhob can mlynedd yn gallu bod yn lot gwaeth na’r hyn  a welwyd diwedd y flwyddyn ddiwethaf a dechrau 2014. Yn ardal Porthmadog traeth Craig Ddu, Yr harbwr ym Mhorthmadog a Borth y Gest. Mae Cyfoeth Naturiol Cymru yn gwneud lot o waith adfer. Nododd Mr Williams nad oedd wedi dod i bregethu ond i wrando ar beth sydd yn pryderu’r dref a’r ardal yma.
Agorwyd y llawr i gwestiynau / sylwadau.

Cyng. Selwyn Griffiths.
Adroddodd fod Tom Brookes o Borth y Gest wedi bod mewn cysylltiad efo Cyfoeth Naturiol Cymru yn dilyn y llifogydd . Gofynnodd beth oedd wedi digwydd yn sgil yn? Braf oedd ganddo nodi na chafwyd gormod o ddifrod ym Morfa Bychan,
Atebodd Huw Williams fod cyd -weithio agos rhwng Cyngor Gwynedd a Chyfoeth Naturiol Cymru. Mae gan Gyngor Gwynedd gynllun ar waith i fyd ac adroddiadau risg ymlaen. Maent wedi dechrau efo Fairbourne, wedyn Pwllheli ac yn drydedd ardal Porthmadog. Bydd y cynllun yn gosod allan y risgiau i’r cyhoedd. Byddent wedyn yn cynnig dod allan i’r gymuned e.e. mewn syrjeri yn Y Ganolfan ac i ddilyn yn efo 10% o alwadau ffôn i geisio cael y neges drosodd. Mae gwaith ymchwil yn mynd ymlaen i asesu beth yw’r risg a chodi ymwybyddiaeth y cyhoedd.  Nododd fod gan Gyfoeth Naturiol Cymru arfau gwell na bagiau tywod i gadw dŵr o’r tŷ. Mae giatiau arbennig ar gael ond fod cost . Maent ar gael trwy Gyfoeth Naturiol Cymru.
Cyng. Jason Humphreys.

Pryderai’r Cyng. Jason Humphreys fod map tan 15 yn cael effaith andwyol ar ddatblygu’r dref yn y dyfodol. Mae’n nodi'r siawns o risg o lifogydd fel unwaith mewn can mlynedd.
Yn ôl Huw Williams mae’r cynllun yn nodi beth fyddai yn digwydd pe na fyddai flood defences digonol yn bod. Mae’n trafod y worse case scenario e.e. pe byddai’r Cob yn torri.
Mae’r flood defences yn cael eu monitor yn ofalus ac yn rheolaidd. Cymharwyd Porthmadog a Fairbourne yn hynny o beth fod gwarchodfeydd da iawn yna ar hyn o bryd. Pe byddai storm enfawr yn torri trwyddo yna byddai trychineb a cholli bywyd yn siŵr o ddigwydd.
Holodd y Cyng. Humphreys a oes bwriad i asesu’r risg ym Mhorthmadog.
Atebwyd fod  ymgysylltu pellach am ddigwydd dros y ddwy flynedd nesaf  a meant yn sicr am ystyried Fairbourne , Pwllheli a Porthmadog yn y drefn yna.

Cyng. Gwilym Jones.

Holodd os oes arian ar gael i  wella amddiffynfeydd llifogydd. Nodwyd y gallai buddsoddi rŵan gostio lot llai na’r gwaith o adnewyddu’r difrod.
Atebodd Huw Williams nad yw Llywodraeth Cymru wedi rhyddhau arian eto. Mae bidio rheolaidd am arian ond yn anffodus nid oes dim ar gael nes mae rhywbeth mawr yn digwydd. Nododd unwaith eto nad oes pryder am y Cob.
Cyng. Carol Hayes.

Gofynnodd a oes rhywun yn edrych ar y Cob yn rheolaidd.
Atebodd Huw Williams  fod Cyfoeth Naturiol Cymru yn edrych arno yn rheolaidd.

Cyng. Gavin Buckley.

Dim sylwadau na chwestiynau.

Cyng. Dafydd Ifor Jones.

Dim sylwadau na chwestiynau.

Cyng. Ken Williams.

Nododd ei fod yn teimlo fod y dref yn lwcus iawn a gobeithiai y byddai’r lwc yn parhau am 50 mlynedd arall.
Ategodd HuwWilliams hyn gan nodi mai un mewn can mlynedd yw'r siawns o dywydd eithafol a pheryg.
Cyng. Gwyn Davies.
Cytunai efo’r Cyng. Ken Williams. Ni theimlai fod llawer o broblem ym Mhorthmadog. Nododd mai hyn oedd y trydydd gwaith iddo efo weld hyn yn broblem. Pryderai fod pobl yn gôr ymateb gan nad ydynt yn deall natur yr arfordir.
Ategodd Huw William hyn gan nodi enghraifft o bobl yn Abersoch yn gofyn i Gyngor Gwynedd ddod a thywod yn ôl i’r traeth. Mae pobl yn meddwl fod gan y Cyngor arian at bethau fel yna.  Nododd unwaith yn rhagor fod addysgu pobl a chodi ymwybyddiaeth y cyhoedd yn uchel ar eu hagenda.
Diolchodd y Cadeirydd i Mr Williams am ddod i’r cyfarfod a rhannu gwybodaeth ddiweddar am y Cynllun Rheoli Traethlin.
Adroddiad y Cadeirydd.
Nododd ei bod wedi llongyfarch busnesau ifanc y dref mis diwethaf a braf oedd cael rhoi sylw i’r ‘hen stagers’ y mis yma. Cyfeiriai at y Cyng. Dafydd Prichard a’r teulu oedd yn dathlu 80mlynedd mewn busnes. Nododd hefyd fod Siop Pike wedi llongyfarch aelod o staff - Nerys, ar ôl Iddi ddathlu 25 mlynedd o weithio yno.
Braf oedd nodi fod Porthmadog wedi cael sylw ar y rhagolygon tywydd ar y teledu am dywydd braf yn lle tywydd garw.
71. Cadarnhau cywirdeb ac arwyddo cofnodion cyfarfod diwethaf (10fed o Fehefin 2014).

Cynigiwyd yn gywir gan y Cyng. Ken Williams ac eiliwyd gan y Cyng. Carol Hayes.
Llofnodwyd y cofnodion gan y Cadeirydd yn unol â gofynion y  gyfraith.

72.  Cyfle i’r Cynghorwyr ddatgan diddordeb.
Nid oedd neb yn datgan diddordeb.
Materion Gerbron

73.Llyfrgell y Dref – Cyng. Alwyn Gruffydd.
Penderfynwyd :  Yn absenoldeb y Cyng. Alwyn Gruffydd penderfynwyd gadael y mater.
74. Arwydd Llyn Bach  -  Cyng. Angharad ab Iorwerth.
Adroddodd y Cadeirydd fod amryw wedi tynnu ei sylw at y ffaith fod yna arwydd am beiriant talu ac ymddangos ochr draw i’r cledrau ger y glaswellt ym maes parcio Llyn Bach. Roedd y Cyng. Jason Humphreys eisoes wedi tynnu sylw Cyngor Gwynedd at y mater ers peth amser ond nad oedd dim wedi digwydd hyd yma.
Cynigiodd y Cyng. Gwyn Davies y dylid ysgrifennu at  Colin Jones, rheolwr parcio diogelwch y ffyrdd yng Nghyngor Gwynedd. Eiliwyd hyn gan y Cyng. Gavin Buckley. Roedd pawb yn gytûn.
Penderfynwyd : llythyru yn ôl y cynnig.
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Medi 2014 –2il o Fedi 2014).
· Costa Coffee – Cyng. Jason Humphreys.
75. Rhestr gohebiaeth /aros am ateb.
Nid oedd dim mater angen sylw.
GOHEBIAETH:

76.  CG - Priffyrdd a Bwrdeistrefol - Cae Chwarae'r Parc , Porthmadog (ymateb i lythyr rhaglen Mai  , cofnod 20).  
Penderfynwyd : Derbyn y wybodaeth.
77. Cadwaladers – Polisi Iaith Gymraeg ( ymateb i amryw o lythyrau ers rhaglen Tachwedd 2013

cofnod 206).
Croesawai’r Cyng. Selwyn Griffiths yr ymateb yma gan edrych ymlaen at gael copi o’u polisi iaith maes o law.
Teimlai’r Cyng. Ken Williams fod y Cyngor Tref wedi bod yn rhy lym wrth ddelio efo Costa a Cadwladers a nododd bod amryw o fusnesau eraill yn y dref llawer gwaeth na hwy.
Penderfynwyd: derbyn y wybodaeth.
78. Office of Rail Regulation - Damweiniau ar groesfan Britannia (ymateb i lythyr rhaglen Mai ,
cofnod 07).
79. CG - Pennaeth Adran Rheoleiddio - diogelwch croesffordd Pont Britannia (ymateb i lythyr rhaglen Mai, cofnod 07).Trafodwyd y ddwy ohebiaeth ar y cyd.
Teimlai’r Cyng. Jason Humphreys fod y ddau ymateb yma yn gwbl annerbyniol ac y dylid ymateb i’r llythyrau hyn a’r cwmni rheilffordd a gofyn iddynt gyd-weithio er mwyn lleihau’r niferoedd o ddamweiniau sydd yn digwydd yn gyson ar Bont Britannia. Teimlai y dylai’r Cyngor argymell eu body n edrych i mewn i weld sut y gellir codi ymwybyddiaeth cyclo-tourists o’r broblem. Dymunai hefyd eu hannog i ymchwilio datrysiadau peirianegol sy’n bodoli dramor.
Teimlai’r Cyng. Carol Hayes for yr ymateb yma yn warthus ac awgrymai y dylai’r Cyngor Tref edrych i mewn i gael arwydd mawr ar y groesfan yma.
Nododd y Cyng Gwyn Davies fod dau feiciwr arall wedi brifo yma ers y llythyru diwethaf,
Nododd y Cyng. Ken Williams fod arwydd yna yn barod.

Cytunai’r  Cyng. Melfyn Edwards y dylai pobl dderbyn cyfrifoldeb am eu diogelwch . Nododd  y Cyng Gwilym Jones ei fod yn  beicio ar hyd y ffordd yma yn rheolaidd a heb ddisgyn. 
Roedd y Cyng Gavin Buckley hefyd yn ddefnyddiwr cyson a gallai weld y peryglon. Roedd wedi body n llygad dyst iddamwain allay fod wedi bod yn fatal andwyol pe byddai car yn dod ar hyd y ffordd yr un pryd. 

Er gwybodaeth nododd y Cyng Gwyn Davies na all y Rheilffordd orfodi neb i fynd oddi ar y ffordd. Nid oedd yn hapus o weld beicwyr yn mynd ar y palmant.
Dymunai’r Cyng. Selwyn Griffiths weld Cyngor Gwynedd yn ymateb yn fwy cadarn a body n fwy pro active. Dymunai eu gweld yn mynd yna i asesu beth fyddai’n gwella’r sefyllfa. Awgrymai hefyd y dylai aeloda’r Cyngor Tref wneud yr un peth ac adrodd yn ôl.
Yn ei absenoldeb darllenwyd sylwadau’r Cyng. Richard Williams - nodwyd na chaiff y Cyngor Tref fynd at yr Ombwdsman.
Nododd y Cyng. Gwyn Davies fod yr arwyddion presennol yn uchel a bod y beicwyr yn edrych i lawr wrth fynd dros y groesfan.

Eiliwyd cynnig y Cyng. Jason Humphreys gan y Cyng, Selwyn Griffiths
Penderfynwyd:  llythyru yn ôl y cynnig at ORR, Rheilffordd Ffestiniog a Chyngor Gwynedd.
80. CG – John Wyn Williams – Cynllun Datblygu Lleol ar y Cyd Gwynedd a Môn (2011-2026).
Adroddodd y Cyng. Jason Humphreys fod y Cyngor Tref eisoes wedi ymateb a rhoi cais ymlaen i ddod allan o’r cynllun hwn . Mae’r Cyngor Tref wedi gofyn i Gyngor Gwynedd drafod datrys problemau ‘tan15’ sy’n golygu nad oes  dim byd y gall y dref ei wneud o ran datblygu. Cynigiai y dylid ysgrifennu yn ôl i nodi hyn. Eiliwyd hyn gan y Cyng. Gwyn Davies.
Penderfynwyd:  ysgrifennu yn ôl y cynnig.
81. Dŵr Cymru – triniaeth diheintio uwchfioled/ gwaith trin dŵr gwastraff Porthmadog (ymateb i

lythyr rhaglen Mai, cofnod 26).

Penderfynwyd: Derbyn y wybodaeth.

82. Swyddfa’r Bost – newidiadau i Swyddfa Bost Morfa Bychan  (cydnabod derbyn sylwadau’r 

Cyngor Tref, rhaglen Mehefin , cofnod 57).
Penderfynwyd:  Derbyn y wybodaeth.
83. Cyngor Cymuned Dolbenmaen – cais am gyfraniad at gostau clirio sbwriel.
Trafodwyd y cais hwn gan nodi fod Cyngor Gymuned Dolbenmaen wedi adrodd mai £64  oedd eu costau am glirio ysbwriel am chwe mis. Trafodwyd fod y Cyngor Tref wedi cyfrannu yn y gorffennol tuag at gostau torri gwair. Teimlai’r Cyng. Ken Williams fod pobl Porthmadog yn cyfrannu tuag at gostau’r fynwent yma gan eu bod yn talu dwbl am gael eu claddu yna. Ni chaiff neb sydd heb fyw yn y plwyf am hyn a hyn o flynyddoedd neu efo teulu neu fedd yna yn barod gael eu claddu yna bellach. Cwestiynodd pam nad oes bin yna ar gyfer y sbwriel.
Penderfynwyd:  Roedd y Cyng. Gwyn Davies yn cynnig cefnogi’r cais gyda’r Cyng. Selwyn Griffiths yn eilio. Cynigiodd y Cyng. Selwyn Griffiths £100 gyda’r Cyng. Gavin Buckley yn eilio.
84. Ombwdsman- Adroddiad Blynyddol 2013/14 – er gwybodaeth (copi ar y bwrdd).
Penderfynwyd: Derbyn y wybodaeth.
85. CG – Pennaeth Addysg – Ysgol arbennig Meirion Dwyfor – ymgynghoriad statudol.

CG – Pennaeth Addysg – Ysgol arbennig Meirion Dwyfor –gwybodaeth ychwanegol i’w       darllen ar y cyd a gwybodaeth (9).
Wrth groesawu cael ysgol newydd teimlai’r Cyng Gwyn Davies fod y lleoliad yn anaddas. Gwrthwynebai weld y datblygiad mewn parc busnes. Cefnogwyd hyn gan y Cyng. Ken Williams nododd fod yna brinder o lefydd parcio yna yn barod rhwng y busnesau sydd yna yn barod.
Cefnogai’r Cyng. Selwyn Griffiths y datblygiad yma gant y cant gan nodi pwysigrwydd cael rhywbeth fel hyn yn ein hardal sydd wedi’r cyfan yng Nghanol Gwynedd.
Penderfynwyd:  derbyn y wybodaeth.
86. CG – Cheryl Morgan – Pont Briwet – diweddariad , er gwybodaeth.

CG – Cheryl Morgan – Pont Briwet –datganiad i’r wasg – er gwybodaeth.
Penderfynwyd: Derbyn y wybodaeth.
87. Comisiynydd Y Gymraeg – Fflatiau Maes y Môr, Tremadog.
Nododd y Cyng Carol Hayes ei body n hapus fod y mater hwn yn parhau i gael sylw.
Penderfynwyd :  Derbyn y wybodaeth.
88. Gofal Cwsmer Swyddfa Bost – pryder am siaradwyr Cymraeg (ymateb i lythyr rhaglen

Mehefin , cofnod 47). 

Croesawyd y cadarnhad fod pob aelod o staff yn y Swyddfa Bost ym Mhorthmadog yn rhugl yn y Gymraeg, Nodwyd siom fod yr ymateb wedi do yn y Saesneg. Cynigiai'r Cyng. Jason Humphreys y dylid dod a hyn at sylw'r Comisiynydd Iaith. Eiliwyd hyn gan y Cyng. Selwyn Griffiths.
Penderfynwyd: Derbyn y wybodaeth ond ysgrifennu at y Comisiynydd Iaith . 
89. Un Llais Cymru- Twf Gwyrdd Cymru.
Penderfynwyd:  Derbyn y wybodaeth.
90. Un Llais Cymru- Cod ymarfer ar faterion gweithle.
Penderfynwyd:  Derbyn y wybodaeth.
91. CG – Swyddog Bwrdeistrefol Dwyfor – torri coeden yn y Parc – er gwybodaeth.
Wrth dderbyn y wybodaeth am dorri’r goeden pryderai’r Cyng. Gwyn Davies nad oes coed yn cael eu plannu yn eu lle. Roedd hyn yn bryder roedd y Cyng. Gwilym Jones wedi ei fynegi eisoes a’r Cyng. Selwyn Griffiths wedi derbyn sicrhad ar lafar y byddai rhai yn cael eu plannu.
Teimlai’r Cyng. Davies y byddai’n werth cael hyn ar ddu a gwyn  a chynigiai y dylid ymateb i’r e-bost. Eiliwyd hyn gan y Cyng Selwyn Griffiths.
Penderfynwyd:  ysgrifennu yn ôl y cynnig.
92. Nant Gwrtheyrn - gwybodaeth am wasanaeth arbennig i drigolion Gwynedd.
Penderfynwyd: Derbyn y wybodaeth.
93. CG- Barry Davies – Pwyllgor Ymgynghorol Harbwr Porthmadog ( ymateb i lythyr rhaglen 

Mai , cofnod 21).
Adroddodd y Cyng Gwyn Davies fod ail baragraff y llythyr hwn yn anghywir oherwydd ni thrafodwyd cyfansoddiad y Pwyllgor Ymgynghorol yn eu cyfarfod ar y 9fed o Hydref 2013. Cadarnhaodd hyn gan edrych yn ôl trwy’r cofnodion. Yn y trydydd paragraff mae’r swyddog i weld yn derbyn mai erthygl 6 o’r Gorchymyn Harbwr sy’n cadarnhau strwythur ac aelodaeth y Pwyllgor Ymgynghorol. Teimlai’r Cyng Davies fod y paragraff olaf yn annerbyniol a’i fod yn cynnig y dylid ysgrifennu at y swyddog monitor i egluro nad oes trafodaeth wedi bod fel yr awgrymir yn y llythyr hwn ac nad yw’r Cyngor Tref yn fodlon rhyddhau dogfennau cyfreithiol nes mae Cyngor Gwynedd wedi cael cyngor cyfreithiol eu hunain.
Eiliwyd hy gan y Cyng. D I Jones.
Penderfynwyd:  ysgrifennu at y Swyddog Monitro yn ôl y cynnig. 
94.  Materion Ariannol.

Biliau i’w talu :
Cyngor Gwynedd – torri gwair 9.4.14 – Bryn Coffa


=
£112.75

Cyngor Gwynedd – torri gwair 7.5.14 -  Bryn Coffa


=
£112.75

B2 Docucentric - costau llungopïo 28.3.14 - 2.6.14


=
£28.32
Glenda Burke – gweinyddol -  stampiau, costau postio


=
£4.95

Glenda Burke – cyflog mis Mehefin 2014



=
£400.00
Cyllid a Thollau EM – treth incwm cyflog clerc mis Mehefin 2014
=
£100.00

Glenda Burke – cyflog mis Gorffennaf 2014 (i’w dalu yn Awst)
=
£400.00
Cyllid a Thollau EM - treth incwm cyflog clerc Gorffennaf 2014
=
£100.00
Derbyniadau :

Rhent Cae Pawb







=
£90.00

Ad- daliad yswiriant tuag at repairs i Loches Bws ger yr orsaf drên
=
£1,950.00
Penderfynwyd: talu’r biliau uchod  a nodwyd y derbyniadau.
95. Hacker Young

Cymeradwyo’r Datganiad Blynyddol

Nid oedd dim materion i’w hystyried yn dilyn yr archwiliad allanol.
Roedd angen ail ardystio adran 3 ( arwyddwyd yn wreiddiol yn rhy fuan, ar ôl yr ymchwiliad mewnol  yn hytrach na’r archwiliad allanol).





Penderfynwyd: arwyddo’r datganiad blynyddol yn ôl y canllawiau a chroesawu fod yr archwilydd yn bwriadu cyhoeddi tystysgrif archwilio yn ddiamod.
96. Ceisiadau Cynllunio.

i)   C14/0580/44/LL - Estyniad lolfa haul ar ochr tŷ unllawr.
      95, Cefn Y Gader, Morfa Bychan, Porthmadog, LL499JA
Penderfynwyd:  dim gwrthwynebiad.
ii)   C14/0613/44/LL-  Estyniad ochr i swyddfeydd presennol.

       Y Traeth, Snowdon Street, Porthmadog, Gwynedd, LL49 9BT
Penderfynwyd: dim gwrthwynebiad.

